
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԸՆԴԵՐՔԻ ՄԱՍԻՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հոդված 1. 	2011 թվականի նոյեմբերի 28-ի Հայաստանի Հանրապետության ընդերքի մասին օրենսգրքի (այսուհետ՝ Օրենսգիրք) 16-րդ հոդվածում՝
1) լրացնել հետևյալ բովանդակությամբ 3-8-րդ մասեր․
[bookmark: _Hlk206158205]«3․ Քաղաքացիներին և իրավաբանական անձանց սեփականության իրավունքով պատկանող հողամասերի սեփականատերերը, իսկ հողամասի վրա անշարժ գույքի առկայության դեպքում նաև անշարժ գույքի սեփականատերերը և օգտակար հանածոյի արդյունահանման նպատակով ընդերքօգտագործման իրավունք հայցող անձը կարող են կնքել փոխադարձ համաձայնություն, որը ենթակա է նոտարական վավերացման։ Եթե կողմերը նման համաձայնություն չեն կնքում, ապա ընդերքօգտագործման իրավունքի ձեռքբերումից հետո հողային հարաբերությունները կարգավորվում են  օրենսդրությամբ սահմանված ընդհանուր հիմունքներով՝ 18 ամսվա ընթացքում։
1) Համաձայնությունը պարտադիր կերպով ներառում է՝
[bookmark: _Hlk175128972]ա․ օրենսգրքով սահմանված կարգով ընդերքօգտագործման իրավունքի ձեռքբերումից հետո հողամասից և անշարժ գույքից հրաժարվելու պայմանները, այդ թվում՝ դրանց իրականացման ժամկետները, 
բ․ մինչ ընդերքօգտագործման իրավունքի տրամադրման վերաբերյալ որոշման կայացումը գույքի օտարումը արգելելու պարտավորությունը,
գ․փոխհատուցման չափը, տրամադրման եղանակն ու ժամկետը,
դ․ պայմանների խախտման դեպքում կողմերի պատասխանատվությունը։
2) Համաձայնությունն ուժի մեջ է մտնում նոտարական վավերացման պահից։ 
3) Համաձայնությունն օրենքի ուժով չեղարկվում է՝ ընդերքօգտագործման իրավունք հայցելու դիմումի մերժման պահից։
4․ Սույն հոդվածի 3-րդ մասում նշված համաձայնությունն ընդհանուր սեփականության իրավունքով հողամասերի և անշարժ գույքի դեպքում  համարվում է տրված, եթե առկա են բոլոր սեփականատերերի կողմից տրված առանձին համաձայնությունները։ 
[bookmark: _Hlk201870326][bookmark: _Hlk201870258]5. Սույն հոդվածի 3-րդ մասով նախատեսված համաձայնության տրամադրումից հետո, եթե հողամասի կամ անշարժ գույքի սեփականատերը հրաժարվում է համաձայնությամբ նախատեսված պայմանների կատարումից, բացառությամբ սույն հոդվածի 7-րդ մասով սահմանված՝ հանգամանքների էական փոփոխության կամ տվյալ հողամասի՝ հանրության գերակա շահերի ապահովման նպատակով օտարվելու դեպքերի, ապա սեփականատերը պարտավոր է, ընդերքօգտագործողի և իր միջև համաձայնությամբ սահմանված ժամկետում, բայց ոչ ավելի քան վեցամսյա ժամկետում, տրամադրել փոխհատուցում՝ նվազագույն աշխատավարձի քսանհինգհազարապատիկի չափով, եթե փոխհատուցման այլ գումար նախատեսված չէ սույն հոդվածի 3-րդ մասով նախատեսված համաձայնությունում: Հողամասի կամ անշարժ գույքի սեփականատիրոջ կողմից համաձայնությամբ նախատեսված պայմանների կատարումից հրաժարման հետևանքով առաջացած վեճերի կամ անհամաձայնության դեպքում փոխհատուցման տրամադրման, ինչպես նաև վեճերի լուծման կարգը որոշվում է դատական կարգով։
6․ Սույն հոդվածի 4-րդ մասով սահմանված ընդհանուր սեփականությանիրավունքով՝ բաժնեմասով, հողամասերի կամ անշարժ գույքի դեպքում համաձայնությամբ նախատեսված պայմանների կատարումից հրաժարվող սեփականատերերը ընդերքօգտագործողի առաջ պատասխանատվություն են կրում իրենց բաժնեմասի համամասնությամբ։
[bookmark: _Hlk177373973]7. Հանգամանքների, որոնցից ելել էր հողամասի կամ անշարժ գույքի սեփականատերը համաձայնություն տրամադրելիս, էական փոփոխությունը հիմք է համաձայնության փոփոխման կամ համաձայնությունն ուժը կորցրած ճանաչելու համար։ Հանգամանքների փոփոխությունն էական է համարվում, եթե դրանք այնքան են փոփոխվել, որ եթե հողամասի կամ անշարժ գույքի սեփականատերը և (կամ) ընդերքօգտագործողը կարողանային դա ողջամտորեն կանխատեսել, համաձայնությունը կտրամադրվեր էականորեն տարբեր պայմաններով կամ ընդհանրապես չէր տրամադրվի։
8․Սույն հոդվածի 3-րդ մասով նախատեսված հողամասերից սեփականատիրոջ կողմից ի օգուտ համայնքի հրաժարվելուց և ՀՀ հողային օրենսգրքի 101-րդ հոդվածի 3-րդ մասի համաձայն պետական գրանցում ստանալուց հետո օգտակար հանածոների արդյունահանման համար անհրաժեշտ հողամասերի (բացառությամբ հատուկ պահպանվող տարածքների, ինչպես նաև անտառային հողերի) նպատակային նշանակությունը համայնքի ավագանու կողմից երկու ամսվա ընթացքում պարզեցված կարգով փոփոխվում է արդյունաբերության, ընդերքօգտագործման և այլ արտադրական նշանակության՝ ընդերքի օգտագործման համար տրամադրված հողամասերի և ընդերքօգտագործողի հետ կնքվում է հողօգտագործման պայմանագիր։»։ 
[bookmark: _Hlk168072215]Հոդված 2. Օրենսգրքի 17-րդ հոդվածի 3-րդ մասում լրացնել հետևյալ բովանդակությամբ 1․1-ին կետ․
[bookmark: _Hlk175128538] «1․1)  «Շրջակա միջավայրի վրա ազդեցության գնահատման և փորձաքննության մասին» օրենքի 16-րդ հոդվածին համապատասխան իրականացված հանրային լսումների ընթացքում նախնական համաձայնություն տրամադրելու վերաբերյալ համայնքի ավագանու որոշման տրամադրման շրջանակներում, օգտակար հանածոյի արդյունահանման նպատակով ընդերքօգտագործման ոլորտի նախատեսվող գործունեության դեպքում, նախատեսվող գործունեության իրականացմանը պետական և համայնքային սեփականության հողամասերն օգտագործման տրամադրելու վերաբերյալ համաձայնության տրամադրումը․»։
Հոդված 3. Օրենսգրքի 30-րդ հոդվածի 5-րդ մասը լրացնել հետևյալ բովանդակությամբ 10-րդ կետով. 
10) եթե տրամադրված ընդերքօգտագործման իրավունքի օրինական ուժի մեջ մտնելուց հետո տասնութ ամսվա ընթացքում ընդերքօգտագործման նպատակով անհրաժեշտ հողամասի նկատմամբ հողօգտագործման պայմանագիր չի կնքվել։
Հոդված 4. Օրենսգրքի 49-րդ հոդվածի 2-րդ մասը լրացնել հետևյալ բովանդակությամբ 3․1-ին կետով. 
[bookmark: _Hlk173484329][bookmark: _Hlk203125586][bookmark: _Hlk203558598]«3․1) օգտակար հանածոյի արդյունահանման համալիրի տեղադրման նպատակով հայցվող ընդերքի տեղամասի եզրակետերի կոորդինատները՝ միասնական կոորդինատային համակարգով, ինչպես նաև սահմանված կարգով Կադաստրի կոմիտեից ձեռք բերված տեղեկատվություն՝ համապատասխան եզրակետերի կոորդինատներով պարփակված հողամասի տեղադիրքի, մակերեսի, համադրվող հողամասերի, դրանց նպատակային և գործառնական նշանակությունների, իրավունքների պետական գրանցումների առկայության վերաբերյալ․»։
[bookmark: _Hlk189491513]Հոդված 5. Սույն օրենքն ուժի մեջ է մտնում 2026 թվականի հունվարի 1-ից:

